
Hafa debi i famalao’an u ma ke tungo’ pot 
kansit chalan patgun?

Hafa esti i chalan patgun?
I chalan patgun i mababa’ña i sagan patgun.

Hafa kansit i chalan patgun?
Kansit chalan patgun masusesedi yanggin i cells 
matulaika ya mapput mana påra. I cells siña mama’ 
kånsit yanggin matualaika ginin ti kånsit pues kume 
kansit pues mama’ kånsit.

Nisisariu na u ma amte insigidas kosa ki ti u kansit 
I chetnot. 

Hafa na ninana’ye i famalao’an 
kansit chalan patgun?
HPV i muna kansit i chalan patgun. HPV diariu 
na chetnot. Tinatme yanggin umapacha’ i dos lasas 
durantin umabale’.

Guaha bula na klassin HPV. Guaha na biahi na 
i bebe’ famalao’an nina’ yi ni du’an yan otro na 
chetnot kansit gi chalan patgun.

Guaha na biahi nai mågungha’ i HPV sin ma åmti. 
I otru siha na HPV siña ha tulaika i cells gi chalan 
påtgun. Esti na tinilaika siña humuyung kånsit 
i chalan påtgun.

Kao guaha otro na piniligro?
I palao’án dangkulo chansaña para u kansit i chalan 
patguna yanggin:

 l Umabali’ yan mas ki unu na ga’chung.
 l Umabale’ yan otro na ga’chong.
 l Chichipa.
 l Nina’ye i palao’an ni HIV pat dangi sistemaña. 

Kuentus yan i mediku-mu taimanu para u tatkiulu’ 
chansammu nina’yi nu esti na kånsit. 

Hafa para un cho’gue para 
u menos i chansa un nina’ye.
Guaha siha para un cho’gue ya un inayuda.

 l Chule i Pap tes sesso ni mediku-mu ha 
rekomenda. Esti na eksaminasion para 
ma rikonosin kånsit gi chalan påtgun.

 l Famaisen pot i HPV na bakuna. Famalao’an 
entalo i nuebe años yan bente sies años siña 
ma chule este na bakuna. 

 l Para’ chumupa pat munga matutuhon.

Guaha siña un cho’gue para menus nina’ye ni HPV.

 l Abale’ yan un taotao ni hagu ha’ abalele’ña.
 l Raya i numeron ga’chong abale’. 
 l Para umabale', usa i kondom gi dinanchi 

na manera.

Hafa para un adahi.
Kansit chalan patgun sesso taya taftaf na siñat. Ali’e’ 
yan i mediku-mu mano i siña na chinadek yanggin:

 l Mahåhåga’ hao duranti pat anai munhåyan 
umabali’.

 l Maha’haga’ despues de eksaminasion atayo’.
 l Maha’haga’ pat mañuñugu’ despues de pumara 

mu rekla.
 l Puti i atayo’-mu.
 l Pat durantin abale’.

Este siha na siñat siña ha’ ginen otro klasse. Faisen 
i mediku-mu para un na’ seguro. Munga ma nangga. 
Hinemlu-mu impottante.

Guaha siha siña un cho’gui.
 Tinilaika para hu kansit i chalan patgun siña 
masodda’ ya ma amte. 

Todu famalao'an entalu' benti unu yan sisentai 
singku åñus, debi ma chuli' i Pap tes. Yanggin mas 
di sisentai singku åñus hao, faisin i mediku-mu 
kao debi di un ma eksamina.

 l Faisen i mediku-mu kuanto biahi para un ma 
rikonosi.

 l Chule’ i fine’nina na Pap tes gi bente uno años.
 l Pat chuli’ i Pap yan HPV tes kada singku ånus 

ginggun trenta ånus hao. 
 l Tutuhon edat trenta años kuentos yan i mediku-

mu kao i HPV tes nesisidat. Este na tes ma u’usa 
kada singko años yan i Pap tes.

 l Faisen i mediku-mu hafa i resuttan i tes. 
Na’ seguro na un tattiyi mo’na i tes yanggin 
un nesisita.

Hafa otro na tes siña 
macho’gue.
Para i Pap tes i mediku-mu ha baling i bebe’ 
palao’an. Guaha na cells ta’taotao-mu machule’ 
ginen i chalan patgun para i labatorio.

Yanggin i Pap tes ti regulat, i mediku ana’hanao hao 
para i colposcopy eksaminasion. Ma’atan i chalan 
patgun ya mau’usa i espesiat na antios. 

Guaha na biahe na ma chule’ sensin ta’taotao- mu 
para u maeksamina. I mediku ha chule’ i didide na 
sensin gi chalan patgun para u ma tes pot kansit.

Hafa para masusede yanggin 
masodda’ i kansit gi chalan 
patgun.
Meggai na chalan anai siña ma amte este na kansit. 
I ma amten i kansit inkluso operasion, radiation, 
yan chemotherapy. Mas taftaf ma amte mas maolek. 

 l Faisen i mediku-mu para un tungo mas. 
 l Ali’e’ yan i mediku-mu yanggin un ripara siñat.
 l Faisen i mediku-mu kuestion pot i hinemlu-mu.

Adahi hao para hagu yan i guinaiya-mu.

Para un tungo mas, bisita:
 l U.S. Preventive Services Task Force.  

www.uspreventiveservicestaskforce.org

 l CDC Inside Knowledge Campaign  
www.cdc.gov

 l National Cancer Institute.  
www.cancer.gov/cancer

 l National Library of Medicine.  
www.ncbi.nlm.nih.gov

